А Ж Р И М   

2022 йил февраль ойининг 3 куни жиноят ишлари бўйича Олмалиқ шаҳар суди,                  14-сонли жазони ижро этиш колонияси биносида, очиқ сайёр суд мажлисида.

Раислик қилувчи судья Б.Жўрабеков
судья ёрдамчиси Ж.Нуриддиновнинг котиблигида, томонлардан, томонлардан Тошкент махсус прокурори Ш.Хусанбаев, Биринчи минтақавий ҳудуд 14-сонли жазони ижро этиш колонияси бошлиғи О.Садировнинг иштирокида. 

Биринчи минтақавий ҳудуд 14-сон жазони ижро этиш колониясида жазо муддатини ўтаётган маҳкум В.Ю.Грибановга нисбатан Ўзбекистон Республикаси ЖИКнинг 113-моддасига асосан қаттиқ тартибли колониядан манзил колонияга ўтказиш ҳақидаги маҳкумнинг илтимосномани кўриб чиқди. Иш ҳужжатларига кўра:

Грибанов Владилен Юрьевич 30.03.1987 йилда Навоий вилояти Зарафшон шахарда туғилган, миллати рус, Ўзбекситон Республикаси фуқароси, бўйдоқ, маълумоти ўрта, хеч қаерда ишламаган, муқаддам 8 маротаба судланган:

1) 05.11.2002 йил ЖИБ Зарафшон шахар суди томонидан Ўзбекистон Республикаси ЖКнинг 169-моддаси 1-қисми билан судланиб, ЖКнинг 661-моддаси билан арашувга кўра жиноийиши бекор қилинган. 

2) 24.12.2002 йил ЖИБ Зарафшон шахар суди томонидан Ўзбекистон Республикаси ЖКнинг 169-моддаси 1-қисми билан судланиб, 22.08.2001 йилдаги “...амнистия тўғрисида”ги Қарорига асосан ўталмаган жазосидан озод бўлган. 

3) 14.05.2003 йил ЖИБ Зарафшон шахар суди томонидан Ўзбекистон Республикаси ЖКнинг 169-моддаси 3-қисми “а” банди билан 5 йил муддатга озодликдан махрум этилган. 

4) 21.08.2003 йил ЖИБ Зарафшон шахар суди томонидан Ўзбекистон Республикаси ЖКнинг 169-моддаси 3-қисми “а” банди билан 6 йил муддатга озодликдан махрум этилган. 

5) 09.09.2003 йил ЖИБ Зарафшон шахар суди томонидан Ўзбекистон Республикаси ЖКнинг 169-моддаси 3-қисми “а” банди билан 6 йил 6 ой муддатга озодликдан махрум этилган. 

6) 27.02.2007 йил ЖИБ Зарафшон шахар суди томонидан Ўзбекистон Республикаси ЖКнинг 166-моддаси 2-қисми “а,б,в” бандлари билан 4 йил муддатга озодликдан махрум этилган. 

7) 14.08.2012 йил ЖИБ Зарафшон шахар суди томонидан Ўзбекистон Республикаси ЖКнинг 166-моддаси 3-қисми “а” банди билан 6 йил муддатга озодликдан махрум этилган. 

8) 15.03.2017 йил ЖИБ Зарафшон шахар суди томонидан Ўзбекистон Республикаси ЖКнинг 169-моддаси 3-қисми “а” банди билан 3 йил 6 ой муддатга озодликдан махрум этилган. 07.12.2018 йилда ЖИБ Учқудуқ туман суди томонидан ЖКнинг 74-моддасига кўра ўталмаган 1 йил 8 ой 9 кун муддатга ахлоқ тузатиш ишларига жалбқилинган. 15.03.2019 йилда ЖИБ Учқудуқ туман суди тмонидан ЖКнинг 46-моддасига кўра 1 йил 8 ой 9 кун муддатга ёпиқ турдаги колонияга ўтказилган. Қамоққа олингунга қадар: Навоий вилояти Зарафшон шахар 12-кичик нохия 32-уй 44-хонадонда  яшаган.

Суд, тақдимнома ва унга илова қилинган ҳужжатлар билан танишиб чиқиб ва тахлил қилиб, қуйидагиларни

А  Н  И  Қ  Л  А  Д  И :

Мазкур жиноий иши юзасидан: 08.09.2021 йилда жиноят ишлари бўйича Учқудуқ туман суди томонидан Ўзбекистон Республикаси ЖКнинг 169-моддаси 3-қисми “а” банди, 57-моддалари билан 3 йил муддатга  озодликдан махрум этилган. 

23.10.2021 йилда 1-сон ТҲдан жазо муддатини ўташ учун 14-сон ЖИЭколониясига ўтказилган.

Жазо муддатининг бошланиши:

31.03.2021 йил

Жазо муддатининг тугаши:


31.03.2024 йил

14-сон ЖИЭК томонидан берилган маълумотномага кўра, маҳкум А.В.Рамодиннинг 03.02.2022 йил ҳолатига ўталмай қолган 2 йил 1 ой 28 кунни  ташкил этади.

Судда 14-сон ЖИЭК бошлиғи О.А.Садиров илтимосномани қувватлаб, маҳкум В.Ю.Грибанов аҳлоқан тўғри йўлга ўтганлигини, ҳозирги кунда қилмишидан пушаймонлигини, оила аъзолари билан яхши муносабатда эканлигини, муассаса томонидан ишга жойлаштирилган бўлиб, унга топширилган ишни виждонан бажариб яхши томонлама кўрсатганлигини баён қилди.

Судда маҳкум В.Ю.Грибанов илтимосномасини қувватлаб, қилган жиноят ишидан пушаймондалигини, инсонпарварлик далолатномасини қўллаб, манзил колонияга ўтказишни сўради. 

Ўзбекистон Республикаси ЖИКнинг 113-моддасининг 3-қисмида “оғир жинояти учун, шунингдек қасддан содир этган жинояти учун, агар у илгари қасддан содир этган жинояти учун озодликдан маҳрум этишга ҳукм қилинган бўлса, суд тайинлаган жазо муддатининг камида тўртдан бир қисмини ўтаган маҳкумлар манзил муассасага ўтказилиши кўрсатилган бўлиб, ишдаги ҳужжатларга кўра маҳкум В.Ю.Грибановни ўталмай қолган жазоси 2 йил 2 ой 11 кунни ташкил этади.

Суд, тўпланган ҳужжатларни ўрганиб, прокурорнинг маҳкум В.Ю.Грибановнинг ўталмай қолган жазо муддатини манзил муассасага ўтказиш тўғрисидаги илтимосномани қаноатлантириш ҳақидаги хулосасини тинглаб, юқорида қайд этилган қонун талабларига кўра ҳамда маҳкум В.Ю.Грибановнинг жазони ўташ даврида колония томонидан ижобий тавсифланганлигини, оила аъзолари билан яхши муносабатда эканлигини инобатга олиб, ўталмаган озодликдан маҳрум қилиш жазо муддатини манзил колониясига ўтказиш тўғрисидаги илтимосномани қаноатлантиришни лозим топади.

Юқоридагиларга кўра, Ўзбекистон Республикаси ЖИКнинг 113-моддаси ва ЖПКнинг 536, 542-моддаларига асосан, суд 

А Ж Р И М   Қ И Л А Д И: 

Биринчи минтақавий ҳудуд 14-сон жазони ижро этиш колонияси маҳкум Грибанов Владилен Юрьевичнинг ўталмай қолган жазо муддатини манзил колонияга ўтказиш тўғрисидаги илтимосномани қаноатлантирилсин.


Маҳкум Грибанов Владилен Юрьевичнинг ўталмай қолган 2 йил 1 ой 28 кун озодликдан маҳрум қилиш жазоси Ўзбекистон Республикаси ЖИКнинг 113-моддасига асосан шу муддатга манзил колониясига ўтказилсин.

Ажрим ижроси Биринчи минтақавий ҳудуд 14-сон жазони ижро этиш колонияси бошлиғи ва Ўзбекистон Республикаси ИИВ ҳузуридаги ЖИЭД зиммасига юклатилсин. 

Ажримдан норози томон йигирма сутка ичида шу суд орқали Тошкент вилоят суди жиноят ишлари бўйича судлов ҳайаътига хусусий тартибди шикоят ёки прокурор протест келтиришлари мумкин.

Раислик қилувчи 


         (имзо)



Б.Жўрабеков
Аслига тўғри______________
